КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республика мутасын Россия Федерацияын архив удж йылысь оланпастэчасӧ кутчысьӧм бӧрся дінмусянь канму контроль        збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2014 во урасьӧм тӧлысь 3 лунся 39 №-а 
шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис: 

1. Пыртны “Коми Республика мутасын Россия Федерацияын архив удж йылысь оланпастэчасӧ кутчысьӧм бӧрся дінмусянь канму контроль        збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2014 во урасьӧм тӧлысь 3 лунся 39 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2017 вося сора тӧлысь 10 лун 
365 №
Коми Республикаса Веськӧдлан котырлӧн
2017 во сора тӧлысь 10 лунся 365 №-а шуӧм дорӧ 
СОДТӦД
 “Коми Республика мутасын Россия Федерацияын архив удж йылысь оланпастэчасӧ кутчысьӧм бӧрся дінмусянь канму контроль збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 
2014 во урасьӧм тӧлысь 3 лунся 39 №-а шуӧмӧ пыртӧм
ВЕЖСЬӦМЪЯС

“Коми Республика мутасын Россия Федерацияын архив удж йылысь оланпастэчасӧ кутчысьӧм бӧрся дінмусянь канму контроль збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2014 во урасьӧм тӧлысь 3 лунся 39 №-а шуӧмын:

Коми Республика мутасын Россия Федерацияын архив удж йылысь       оланпастэчасӧ кутчысьӧм бӧрся дінмусянь канму контроль                збыльмӧдан пӧрадокын, мый вынсьӧдӧма шуӧмӧн (содтӧд):

1. 5 пункт гижны тадзи:

“5. Дінмусянь канму контроль збыльмӧдӧны:


1) быть колана корӧмъяс торкалӧмъясысь ӧлӧдан мероприятиеяс котыртӧмӧн да нуӧдӧмӧн;


2) юридическӧй кывкутысьяскӧд, ас вылӧ уджалысьяскӧд йитчытӧг контроль мероприятиеяс котыртӧмӧн да нуӧдӧмӧн;


3) юридическӧй кывкутысьясӧн, ас вылӧ уджалысьясӧн быть колана корӧмъясӧ кутчысьӧм прӧверитӧмсӧ котыртӧмӧн да нуӧдӧмӧн;  

4) казялӧм торкалӧмъяссӧ дугӧдӧм да (либӧ) налысь колясъяссӧ бырӧдӧм серти Россия Федерацияса оланпастэчасын пасйӧм мераяс примитӧмӧн; 

5) юридическӧй кывкутысьӧн, ас вылӧ уджалысьясӧн уджалігӧн быть колана корӧмъяссӧ олӧмӧ пӧрӧм бӧрся систематическӧя видзӧдӧмӧн, быть колана корӧмъяс олӧмӧ пӧртӧмсӧ видлалӧм-туялӧмӧн да водзӧ вылӧ висьталӧмӧн.”.

2. Содтыны татшӧм сюрӧса 51 да 52 пунктъяс:

“51. Министерство котыртӧ на нуӧдӧ татшӧм мероприятиеяс, кутшӧмъясӧс веськӧдӧма быть колана корӧмъяс торкалӧмысь ӧлӧдӧм вылӧ:

1) меститӧ “Ӧтуввез” юӧртан да телекоммуникация везйын Министерстволӧн официальнӧй сайтӧ нормативнӧй инӧда актъяс лыддьӧгъяссӧ либӧ налысь торъя юкӧнъяссӧ, кӧні эмӧсь быть колана корӧмъяс, мыйясӧ кутчысьӧмсӧ донъялӧмыс лоӧ канмусянь видлаланторйӧн, а сідзжӧ лӧсялана нормативнӧй инӧда актъяслысь текстъяссӧ;

2) сетӧ юӧръяс юридическӧй кывкутысьяслы, ас вылӧ уджалысьяслы быть колана корӧмъясӧ кутчысьӧмкӧд йитчӧм юалӧмъяс серти, сы лыдын быть колана корӧмъясӧ кутчысьӧм серти туйдӧдъяс лӧсьӧдӧмӧн да йӧзӧдӧмӧн, семинаръяс да конференцияяс, йӧзӧс юӧртан средствоясын гӧгӧрвоӧдана удж нуӧдӧмӧн да мукӧд ногӧн. Быть колана корӧмъясыс кӧ вежсьӧны, Министерство дасьтӧ да паськӧдӧ быть колана корӧмъяссӧ урчитан выль нормативнӧй инӧда актъяслӧн сюрӧс йылысь, вына актъясӧ пыртӧм вежсьӧмъяс йылысь, налӧн вынсялан кадколастъяс да пӧрадок йылысь гӧгӧрвоӧдӧмъяс, а сідзжӧ котыртӧм боксянь, техника боксянь колана мероприятиеяссӧ, кутшӧмъясӧс веськӧдӧма быть колана корӧмъясӧ кутчысьӧмсӧ пыртӧм да могмӧдӧм вылӧ, нуӧдӧм йылысь вӧзйӧмъяс;

3) пыр ӧти кадӧ (вонас ӧтчыдысь оз гежӧдджыка) ӧтувтӧ Министерствоӧн дінмусянь канму контроль олӧмӧ пӧртан практикасӧ да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтӧ лӧсялана ӧтувтан кывкӧртӧдъяс, на лыдын найӧс, кӧні индӧма быть колана корӧмъяссӧ медтшӧкыда паныдасьлысь торкалӧмъяссӧ, татшӧм торкалӧмъяс лэдзтӧм могысь юридическӧй кывкутысьясӧн, ас вылӧ уджалысьясӧн збыльмӧдан мераяс серти вӧзйӧмъясӧн;

4) сетӧ быть колана корӧмъяссӧ торкавны позьтӧмлун йылысь водзвыв ӧлӧдӧмъяссӧ “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да ас вылӧ уджалысьяслысь инӧдъяс дорйӧм йылысь” Федеральнӧй оланпаслӧн 82 статьяса 5 – 7 юкӧнъяс серти, сэк, кор федеральнӧй оланпасӧн абу урчитӧма мӧд пӧрадок.

52. Министерство котыртӧ да нуӧдӧ контроль серти мероприятиеяссӧ юридическӧй кывкутысьяскӧд, ас вылӧ уджалысьяскӧд йитчытӧг.

Контроль серти мероприятиеясӧн, мыйясӧс нуӧдігӧн оз ков йитчыны юридическӧй кывкутысьяскӧд, ас вылӧ уджалысьяскӧд, лоӧны:

1) “Ӧтуввез” юӧртан да телекоммуникация везйӧ да йӧзӧс юӧртан средствоясӧ юӧръяс меститігӧн быть колана корӧмъясӧ кутчысьӧм бӧрся видзӧдӧм;

2) быть колана корӧмъясӧ кутчысьӧм бӧрся видзӧдӧм юридическӧй кывкутысьлӧн, ас вылӧ уджалысьлӧн удж либӧ вӧчӧмъяс йылысь юӧръяссӧ видлалӧм пыр, кутшӧмъясӧс сетны кывкутана могсӧ (сы лыдын федеральнӧй канму юӧртан системаясӧн вӧдитчӧмӧн) татшӧм йӧзыс збыльмӧдӧны федеральнӧй оланпас серти;

3) контроль серти мероприятиеяслӧн мукӧд сикас да форма, мыйясӧс урчитӧны федеральнӧй оланпасъяс.

Юридическӧй кывкутысьяскӧд, ас вылӧ уджалысьяскӧд йитчытӧг контроль серти мероприятиеяссӧ нуӧдӧны Министерствоса уполномочитӧм чина йӧз асланыс компетенцияын татшӧм мероприятиеяссӧ нуӧдан заданиеяс подув вылын, мыйясӧс вынсьӧдӧ Коми Республикаса культура, туризм да архив удж министр (водзӧ – министр) либӧ министрӧс вежысьяс.

Министерство урчитӧ тайӧ пунктса квайтӧд абзацын индӧм заданиеяс оформитан пӧрадоксӧ да налысь сюрӧссӧ да юридическӧй кывкутысьяскӧд, ас вылӧ уджалысьяскӧд йитчытӧг контроль серти мероприятиелысь бӧртасъяссӧ Министерствоса чина йӧзӧн оформитан пӧрадоксӧ.

Сэк, кор тайӧ пунктын индӧм контроль серти мероприятиеяссӧ нуӧдігӧн казялӧма быть колана корӧмъяссӧ торкалӧмъяс, Министерствоса чина йӧз примитӧны асланыс компетенцияын татшӧм торкалӧмъяссӧ дугӧдан мераяс, а сідзжӧ гижӧмӧн мӧдӧдӧны министрлы либӧ министрӧс вежысьяслы казялӧм торкалӧмъяс йылысь юӧра подулалӧм представление, медым, ковмас кӧ, примитны юридическӧй кывкутысьӧс, ас вылӧ уджалысьӧс планын пасйытӧм прӧверка индӧм йылысь помшуӧм “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да ас вылӧ уджалысьяслысь инӧдъяс дорйӧм йылысь” Федеральнӧй оланпаслӧн 10 статьяса 2 юкӧнлӧн 2 пунктын индӧм подувъяс вылын.

Сэк, кор юридическӧй кывкутысьяскӧд, ас вылӧ уджалысьяскӧд йитчытӧг контроль серти мероприятиеяссӧ нуӧдігӧн воисны тӧдмӧгъяс “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да ас вылӧ уджалысьяслысь инӧдъяс дорйӧм йылысь” Федеральнӧй оланпаслӧн 82 статьяса 5 - 7 юкӧнъясын индӧм быть колана корӧмъяссӧ торкавны лӧсьӧдчӧмъяс йылысь либӧ торкӧмъяслӧн тыдовтчӧм йылысь, Министерство мӧдӧдӧ юридическӧй кывкутысьлы, ас вылӧ уджалысьлы быть колана корӧмъяссӧ торкавны позьтӧмлун йылысь водзвыв ӧлӧдӧм.”.

3. Содтыны татшӧм сюрӧса 61 да 62 пунктъяс:

“61. Прӧверкаяссӧ нуӧдӧны найӧс нуӧдӧм йылысь Министерстволӧн тшӧктӧд подув вылын.

62. Планын пасйӧм (документъяс серти да ветлӧмӧн) прӧверкаяссӧ нуӧдӧны быд вося прӧверкаяс нуӧдан план подув вылын, кутшӧмӧс сӧгласуйтӧны прокуратура органкӧд да вынсьӧдӧны Министерстволӧн тшӧктӧдӧн.

Планын пасйӧм (документъяс серти да ветлӧмӧн) прӧверкаяссӧ нуӧдӧны куим вонас ӧтчыдысь оз тшӧкыдджыка.

Планын пасйӧм (документъяс серти да ветлӧмӧн) прӧверкасӧ нуӧдӧм йылысь Министерстволысь тшӧктӧд дасьтан да лэдзан подулӧн лоӧ прӧверка нуӧдан кадколаст воӧм, кутшӧмӧс индӧма прӧверкаяслысь быд вося план вынсьӧдӧм йылысь Министерстволӧн тшӧктӧдын.”.

4. 7 пунктса мӧд абзацын “10 статьяын 2 юкӧнлӧн 2 пунктса “а” да “б” пунктувъясын” кывъяс вежны “10 статьяын 2 юкӧнлӧн 2 пунктса “а” да “б” пунктувъясын, 21 пунктын” кывъясӧн.

5. 8 пункт гижны тадзи:

“8. Министерствоса чина йӧзӧн, кодъясӧс оланпастэчас серти уполномочитӧма дінмуса канму контроль нуӧдӧм вылӧ, лоӧны: министр, министрӧс вежысьяс, Министерстволӧн тэчас юкӧдувъясса юрнуӧдысьяс, а сідзжӧ Министерстволӧн мукӧд канму гражданскӧй служащӧй, кодъяс уджалӧны Коми Республикаса канму гражданскӧй службаса нуӧдысь да шӧр группаса чинъясысь “специалист” категорияа чинъясын, кодъяслӧн чин серти уджаланартъясӧн урчитӧма канму контроль серти прӧверкаяс нуӧдӧмсӧ (водзӧ – Министерствоса чина йӧз).”.

6. 12 пунктын:

1) 3 да 4 пунктувъясын “министрлӧн (министрӧс вежысьлӧн)” кывъяс киритны;

2) 5-71 пунктувъясын “юридическӧй кывкутысь, ас вылӧ уджалысь” кывъяс лӧсялана вежлӧгын вежны “юридическӧй кывкутысьӧн юрнуӧдысь, сылӧн мӧд чина морт либӧ уполномочитӧм петкӧдлысь, ас вылӧ уджалысь, сылӧн уполномочитӧм петкӧдлысь” кывъясӧн лӧсялана вежлӧгын;

3) 6 пунктулын “сетны” кыв кольны вежсьытӧг.

7. 16 пункт гижны тадзи:

“16. Министерстволӧн, Министерствоса чина йӧзлӧн помшуӧмъяссӧ да вӧчӧмъяссӧ (вӧчтӧмторсӧ), мыйяс примитӧма дінмусянь канму контроль збыльмӧдан бӧртасъяс серти, позьӧ обжалуйтны Россия Федерацияса оланпастэчас серти.”.

